
Kusudio la Somo
Somo hili linajikita katika matumizi mbalimbali ya mabwawa na namna yanavyojengwa. Wakiwa katika makundi, Wanafunzi watafanya kazi ya kuunda mfumo wa uundaji wa bwawa la maji katika beseni. Mfumo huo unatakiwa kuzuia maji kikamilifu na uwe na njia ya kuruhusu maji kutoka kwa kiwango hitajika.
Muhtasari wa Somo
Kazi ya "Ujenzi wa Bwawa" inalenga kuchunguza ujengaji na matumizi mbalimbali ya mabwawa, na namna mabwawa yanavyotumika kutatua changamoto kadha wa kadha ulimwenguni. Katika vikundi, Wanafunzi wataunda umbo la bwawa kwa kutumia vibeseni vya maji vilivyoandaliwa ambavyo vitakuwa na uwezo wa kuruhusu maji kutoka kwa kiwango kitakachohitajika tu, kama ifanyikavyo katika umwagiliaji. Wanafunzi watawasilisha mpango wao mbeleya darasa na kufanya jaribio la bwawa lao, na kutafakari juu ya uzoefu walioupata.
Viwango vya Umri
Kidato cha 1 – 4 
Malengo
· Kujifunza kuhusu mabwawa
· Kujifunza kuhusu ujenzi na Ubunifu wa mabwawa.
· Kujifunza jinsi ujenzi unavyoweza kutatua changamoto za jamii.
· Kujifunza kuhusu Ufanyaji kazi katika vikundi na utatuzi wa matatizo.
Matokeo Yanayotarajiwa kwa Mwanafunzi
As a result of this activity, students should develop an
understanding of:
Kama matokeo ya kazi hii, Wanafunzi watajenga uelewa juu ya:
· Mabwawa
· Ubunifu wa maumbo na Ujenzi
· Ubunifu wa kiujenzi
· Ufanyaji kazi katika vikundi
Kazi za kufanya katika Somo Hili
Wanafunzi wachunguze matumizi mbalimbali ya mabwawa na namna yanavyotatua changamoto. Wajifunze aina mbalimbali za mabwawa, wafikiri uchaguzi wa vifaa vinavyohitajika, watengeneze bwawa kwa kutumia vibeseni vya maji vya darasani, walijaribu bwawa hilo na washirikishane darasani uzoefu walioupata.
Mahitaji ya Vifaa
· Vyanzo vya Maarifa vya Mwalimu (Vimeambatanishwa)
· Muongozo wa Mwanafunzi (Umeambatanishwa)
· Karatasi ya kufanyia kazi ya Mwanafunzi (Imeambatanishwa)
 Uhusiano wa Somo na Mtaala
Tazana ukurasa wa Uhusiano wa kimtaala mwishoni mwa somo hili.
Viunganishi vya Mtandaoni
· TryEngineering (www.tryengineering.org ) 
· Building Big - All About Dams (www.pbs.org/wgbh/buildingbig/dam ) 
· GeoGuide: Dams
· (www.nationalgeographic.com/resources/ngo/education/geoguide/dams/ ) 
· Hydroelectric Power
· (www.eia.doe.gov/kids/energy.cfm?page=hydropower_home-basics )
· National Science Education Standards (www.nsta.org/publications/nses.aspx ) 
· ITEA Standards for Technological Literacy (www.iteaconnect.org/TAA )
Vyanzo vya Maarifa Vinavyopendekezwa (Rejea)
· Dams (Library of Congress Visual Sourcebooks) (ISBN: 978-0393731392) 
· Hoover Dam: An American Adventure (ISBN: 978-0806122830) 
· Hydroelectric Power: Power from Moving Water (ISBN: 978-0778729341)
Kazi ya Hiyari ya Uandishi
Andika insha au aya kuhusu namna ujenzi wa mabwawa unaweza kuleta matokeo katika mazingira. Taja mazingatio ya kimaadili ambayo timu ya ujenzi ni sharti iyazingatie wakati wa ujenzi wa bwawa ama jengo la aina yoyote ambalo lina matokeo/athari fulani katika mazingira.
Kazi ya Hiyari ya Nyongeza
Wanafunzi wa ngazi ya juu wachunguze namna gani umeme utokanao na maji unaweza kuzalishwa, na wafikiri namna gani wanaweza kuzalisha umeme kupitia maji yanayotoka kwenye mabwawa waliyotengeneza darasani.





[image: ]Kwa Ajili ya Walimu: Zana za Mwalimu
Shabaha ya Somo
Kazi ya "Ujenzi wa Bwawa" inalenga kuchunguza ujengaji na matumizi mbalimbali ya mabwawa, na namna mabwawa yanavyotumika kutatua changamoto kadha wa kadha ulimwenguni. Katika vikundi, Wanafunzi wataunda umbo la bwawa kwa kutumia vibeseni vya maji vilivyoandaliwa ambavyo vitakuwa na uwezo wa kuruhusu maji kutoka kwa kiwango kitakachohitajika tu, kama ifanyikavyo katika umwagiliaji. Wanafunzi watawasilisha mpango wao mbeleya darasa na kufanya jaribio la bwawa lao, na kutafakari juu ya uzoefu walioupata.
[image: ]Malengo 
· Kujifunza kuhusu mabwawa
· Kujifunza kuhusu ujenzi na Ubunifu wa mabwawa.
· Kujifunza jinsi ujenzi unavyoweza kutatua changamoto za jamii.
· Kujifunza kuhusu Ufanyaji kazi katika vikundi na utatuzi wa matatizo.
Vifaa
· Muongozo wa Mwanafunzi
· Karatasi ya Kufanyia Kazi ya Mwanafunzi
· Vifaa vya Darasani: Maji, Kikombe cha Kupimia
· Vifaa kwa ajili ya vikundi vya wanafunzi: kibeseni cha maji  au chombo kirefu cha kupandia mimea, kokoto au mchanga (kwa ajili ya msingi wa "mto"),
 karatasi gumu(kadibodi), mbomba vya pvc, tepu, sineri(foili), kifungio cha plastiki, vikombe, mirija, vibanio vya karatasi, viunganishi vya mbao(dowels), pamba, visahani vya plastiki, vibanio vya nguo, waya, kamba, skrini, kitambaa, springi, vifaa vingine vinavyopatikana kwa urahisi.
 Hatua
1. Waonyeshe wanafunzi karatasi za rejea za wanafunzi. Rejea au miongozo hiyo inaweza kusomwa mbele ya darasani ama akapewa mwanafunzi ajisomee kama kazi ya nyumbani usiku mmoja kabla.     

2.  Wakati wa utambulisho wa somo, jadili namna wajenzi wanavyotatua changamoto na namna bwawa  linavyozalisha chanzo cha nishati, na linavyo saidia uelekezaji wa maji kuelekea kwenye maeneo yenye uhitaji mkubwa. Zungumzia namna uelekezaji na utunzaji wa maji unaweza kuwa na mchango kimazingira katika eneo husika. Jadili masuala ya kimaadili ambayo wajenzi ni lazima kuyazingatia kabla ya kujenga miundombinu yoyote. 
3. [image: ]Kama inawezekana, wanafunzi wapitie maabara ya kani, zana na vifaa, na majengo katika tovuti ya "Building Big" yenye masuala yote kuhusiana na mabwawa, na watathmini walichojifunza kabla ya kubuni bwawa lao.
[image: ](www.pbs.org/wgbh/buildingbig/lab/ )
4. Vikundi vitatathimini changamoto na kuchora mchoro wa bwawa walilobuni.
5. Kisha vikundi vitengeneze mabwawa yao katika beseni--kitako cha beseni kitawekewa safu ya kokoto au mawe madogomadogo ambayo hayataondolewa. Wakati wa mchakato wa utengenezaji, vikundi vinaweza kuomba nyongeza ya vifaa.
6. Vikundi vijaribu mabwawa yao chini ya usimamizi wa mwalimu, na yatunze lita 5 za maji. Pia mabwawa yaruhusu kutolewa kwa maji kiasi kwa kipimo kitakachohitajika. Vikundi viweze kuonyesha namna maji yatakavyoruhusiwa kutiririka, kisha yanavyozuiliwa, na kisha kutiririka tena. 
7. Wanafunzi wajaze karatasi ya tafakari na washirikishane uzoefu wao na darasa zima.
Muda Unaohitajika
Vipindi viwili mpaka vitatu vya dakika 45.
Zana ya Mwanafunzi: 
Mabwawa
[image: ]Mabwawa yanaweza kutokea kiasili, kutengenezwa na watu, ama yakaundwa na wanyama mfano Panyabuku. Mabwawa yana matumizi mbalimbali ikiwamo uhifadhi wa maji kwa ajili ya matumizi ya baadae kama kunywa na umwagiliaji; uelekezaji wa maji katika maeneo mengine kama vile kutoka kwenye mkondo kuelekezwa kwenye mto; kuchujwa ili kuondoa vumbi/mchanga na uchafu. Wakati mwingine mabwawa kutunza maji na wakati mwingine hutumika kuondoa maji! Baadhi ya watu hujenga mabwawa makavu ya dharura ili kuondoa maji kutoka kwenye eneo lililotuamisha maji wakati wa mvua kubwa au mafuriko.
Wakati mwingine bwawa jipya linapojengwa wakazi wa eneo husika hulazimika kuhamishwa. Watu mamilioni wamekua wakiamishwa ili kupisha ujenzi wa mabwawa maeneo mbalimbali ulimwenguni. Bila shaka, watu wengi pia wamefaidika kwa upatikanaji wa maji safi, mazao yapatayo maji ya kutosha, pamoja na nishati ya umeme utokanao na nguvu ya maji.
Baadhi ya mabwawa uhusisha njia za samaki ili kuwawezesha samaki wanaosafiri kufika kwa urahisi wanapoelekea.  Hujengwa kwa ajili ya kusaidia samaki kuepuka [image: ]changamoto ya mkondo wa maji au vikwazo vya asili ili waweze kufikia eneo la kutagia mayai na kuzaliana. Tazama kielelezo upande wa kulia.
Mabwawa mengine huingiza maji kwa mtiririko uliodhibitiwa kuelekea kwenye vinu vya kuzalisha nguvu ya umeme wa maji. Kwa maana rahisi, njia hii hufanya kazi kwa namna hii: Bwawa hujengwa katika mto--mara nyingi kuelekea bondeni ili maji yaweze kutiririka kwa msaada wa kani ya uvutano ya dunia. Katika kitako kutakua na sehemu ya kuingizia maji kuyaelekeza kwenye Injini(Turbine Propeller). Msukumo wa maji yanayosafiri husababisha mapanga ya injini yajizungushe na shafti kutoka kwenye injini huingia kwenye jenereta ambapo nguvu ya umeme huzalishwa kabla ya kupelekwa kwenye makazi na maeneo ya biashara kupitia njia za kusambazia umeme. Kielelezo kilichopo kinaonesha mfumo huu na ulibuniwa na Mamlaka ya Mabonde ya Tennessee (Tennessee Valley Authority) Unaweza kujisomea zaidi kuhusu Nguvu ya umeme wa maji kwenye tovuti yao. (www.tva.gov/power/hydro.htm ).

[image: ]Ukurasa wa Kufanyia Kazi wa Mwanafunzi:
Kutumia Teknolojia Kutatua Changamoto
[image: ]Ushirikiano na Upangaji wa Ujenzi
Wewe ni sehemu ya timu ya wajenzi iliyooewa kazi ya kujenga fumo wa bwawa katika beseni la darasani utakaochukua mpaka kiasi cha lita 5 za maji. Utakuwa na vifaa mbalimbai vya kutumia ikiwamo karatasi gumu(kadibodi), mabomba ya pvc, tepu, sineri(foil), kifungio cha plastiki, vikombe, mirija, vibanio vya karatasi, viunganishi vya mbao(dowels), pamba, visahani vya plastiki, , vibanio vya nguo, waya, kamba, skrini, kitambaa, springi na vifaa vingine vinavyopatikana vya urahisi.
Kwenye kitako cha beseni una msingi wa kokoto ambao unawakilisha mawe au mchanga ulioko katika kina cha mto. Hautohitaji kuyazuia tu maji bali kuunda mfumo ili uwezo kuruhusu kiasi kidogo cha maji kutoka kwa muda fulani na kisha kuyadhibiti, kisha kuyaruhusu tena na kuyazdhibiti/kuyazuia tena.
Hatua ya Utafiti
Ikiwa mtandao wa intaneti unapatikana, tembelea maabara ya kani, zana na vifaa, na majengo iliyopo katika tovuti ya "Building Big" yenye masuala yote kuhusiana na mabwawa, na watathmini walichojifunza kabla ya kubuni bwawa lao. (www.pbs.org/wgbh/buildingbig/lab )
Hatua ya Kupanga na Kubuni
Fikiri kuhusu namna mbalimbali unazoweza kutumia vifaa ulivyonavyo kuzuia maji kutiririka. Pia, fikiri unaweza kuunda mfumo wa namna gani utakaoweza kuruhusu kiasi kidogo cha maji kutoka pale utakapohitaji kitoke. Katika karatasi nyingine, chora mchoro wa mbwawa ulilobuni. Katika jedwari hapa chini andika orodha ya vifaa na zana utakazozihitaji. Unaweza kuirekebisha orodha hiyo kuongeza vifaa na zana nyingi zaidi kadiri ya uhitaji. 



	Vifaa na zana zinazohitajika:

Ukurasa wa Kazi wa Mwanafunzi:
Hatua ya Ujenzi
Tengeneza bwawa lako katika beseni lako la maji au sanduku la maua la plastiki. Unaweza kulijaribu kwa kuweka kiasi kidogo cha maji kabla Mwalimu hajajaza lita 5 zote. Wakati wa utengenezaji unaweza kufanya marekebisho yoyote unayohitaji, ikiwamo kuonba nyongeza ya vifaa na zana, pia unaweza kubadilishana vifaa na kikundi cha jirani ikiwa wana ziada ya vifaa unavyohitaji. 
Jaribio la Darasani
Mwalimu wenu atajaribu kila bwawa lilotengenezwa darasani kwenu. Atachunguza kama kama maji yanavuja toka kwenye bwawa lako pia atachunguza kama unaweza kuzuia-kuruhusu-na kuzuia maji kutiririka. Hakikisha unazingatia wakati mabwawa yaliyotengezwa na vikundi vingine yanajaribiwa ili uweze kuthaminisha ubunifu wao na kujua njia ipi inafaa zaidi. Jaza jedwali lifuatalo linaloonyesha matokeo yako -- alama za juu zaidi ni alama30.
	
Alama za Ujenzi wa Bwawa

1. Je, bwawa lako lilitunza maji?

Alama 10:  ndio…hakuna maji yaliyotoka
 Alama 5:  kiasi fulani cha maji(chini ya lita moja) kilitoka.
  Alama0:  bwawa halikutunza maji.


2. Je, uliweza kuruhusu maji kutoka na kisha kuyazuia tena?

Alama 10:  ndio
Alama 0: hapana

3. Je, kikundi chako kilifanya kazi kwa kushirikiana kuifanya kazi hii huku kila kila mmoja akishiriki kupanga na kutengeneza?

Alama 10:  ndio
      Alama0: hapana


Alama za Jumla: ___________________

Ukurasa wa Kazi wa Mwanafunzi: 
Tathmini
Kamilisha maswali ya tathmini yafuatayo:
1. Je, ni kwa kiasi gani mchoro uliobuni unalinaga na bwawa halisi ulilotengeneza?

2. Kama umefikiri kuhitaji kufanya marekebisho wakati wa hatua ya ujenzi, eleza kwanini kikundi chango kimeamua kufanya marudio.

3. Kama mngepata nafasi ya kuirudia kazi hii, je ni jambo gani tofauti kikundi chako kingefanya?

4. Je, mnafikiri mngeweza kufikia lengo la somo hili kwa kutumia vifaa na zana chache kuliko mlizotumia?

5. Je, unadhani kazi hii imeleta matokeo mazuri zaidi kwa kufanywa katika vikundi, au unafikiri ingefaa zaidi kama ungeifanya peke yako? Kwanini?

6. Kama ungeweza kutumia kifaa kimoja cha nyongeza(tepu, gundi, fito, sineri--kwa mfano) ungechagua kuongeza kipi na kwanini? 

7. Unaweza kufikiri athari yoyote hasi inayoweza kusabababishwa na bwawa jipya katika Ikolojia ya eneo husika? 

















[bookmark: _GoBack][image: ]Kwa Walimu: 
Uhusiano wa Somo na Mtaala
Andalio hili la somo limepangiliwa kwa kuzingatia mtaala mpya unaojikita kwenye uwezo, wa elimu ya sekondari ngazi ya chini nchini Uganda, ambao umezalishwa na Kituo cha Kitaifa cha Maendeleo ya Mtaala "National Curriculum Development Centre" (NCDC)
Shabaha ya Mtaala mpya unaojikita kwenye uwezo ni kujenga uelewa kupitia majaribio, uchunguzi wa kisayansi, na kufikiri kimantiki. 
Wanafunzi wanatakiwa:
· Kuwa na muingiliano na hali halisi ndani na nje ya darasa.
· Kutazama picha au michoro, kudadisi takwimu au kusoma maandishi kutonga kwenye vyanzo mbalimbali. 
· Wao wenyewe kugundua maarifa na fikra.
Kisha wanatarajiwa kueleza haya kwa maneno yao wenyewe, si kwa kutumia maneno ya mwalimu na kisha waoneshe kuwa wameelewa vyema walichojifunza.
Andalio hili la somo pia limefungamanishwa na stadi za kawaida zinazotarajiwa kupatwa na mwanafunzi aliyefunzwa chini ya mtaala wa sekondari ngazi ya chini nchini Uganda unaojikita katika ujuzi. 
Stadi hizi za kawaida ni pamoja na:
1. Kufikiri kwa umakini na kutatua changamoto
· kupanga na kufanya uchunguzi.
· Kanga na uchanganue habari.
· Kutambua shida na njia za kusonga mbele.
· Kubashiri matokeo na kufanya maamuzi bada ya kufikiri kwa makini.
· Kufanya tathmini na masuluhisho tofauti.
 
2. Ubunifu na uvumbuzi
· Kutumia fikira kuchunguza uwezekano.
· Kufanya kazi na wengine kutoa maoni.
· Kupendekeza na kuanzisha mbinu mpya kutatua tatizo.
· Kujaribu njia mbadala za ubunifu.
· Kuangalia mifumo.
 
3. Mawasiliano 
· Kusikiliza kwa umakini na kwa ufahamu.
· Kuongea kwa ujasiri na kueleza mambo kwa ufasaha.
· Kusoma kwa usahihi na kwa ufasaha.
· Kuandika na uwasilisha kwa usahihi.
· Kutumia media anuwai kuwasiliana maoni.
 
4. Ushirikiano na Kujifunza
· Kufanya kazi kwa ufanisi katika timu tofauti.
· Kuwasiliana vizuri na wengine.
· Kuchukua jukumu la kujifunza mwenyewe.
· Kufanya kazi kwa uhuru na uvumilivu.
· Kusimamia malengo na wakati.
 
5. Mahesabu na TEHAMA
· Kutumia nambari na vipimo kwa usahihi.
· Kutafsiri na kuhoji data ya hesabu.
· Kutumia hisabati kuhalalisha na kuunga mkono maamuzi.
· Kutumia teknolojia kuunda, kusimamia na kuchakata habari.
· Kutumia teknolojia ya kushirikiana, kuwasiliana na kusafisha kazi zao.

